
JOSEPH R. MICALLEF

Seduta ta' I-20 ta' Ottubru, 2009

Citazzjoni Numru. 559/2004

Patrick SPITERI personalment u bhala direttur ghan-nom
u in rapprezentanza tas-Socjeta’ Foresight Holdings
Limited

VS

IL-KUMMISSARJU TAT-TAXXI INTERNI

[I-Qorti:

Rat I-Att tac-Citazzjoni mressaq fit-30 ta’ Lulju, 2004, li bih
u ghar-ragunijiet hemm imsemmija, l-attur proprio u
nomine talab li din il-Qorti (a) ssib li I-kumpannija attrici
m’ghandhiex taghti lill-imharrek is-somma li permezz ta’
ittra ufficjali talabha thallsu bhala taxxa, kontribuzzjonijiet

tas-sigurta’ soc¢jali u taxxa u kontribuzzjonijiet tas-sigurta’
so¢jali addizzjonali, u (b) ghall-finijiet u effetti kollha tal-ligi,
thassar |-imsemmija ittra uffi¢jali u I-effetti u kif ukoll dawk
tal-Avviz ta’ Talba ghall-HAlas (aktar ’il quddiem imsejjah
“‘ATH”) mehmuz maghha. Talab ukoll l-ispejjez;

Rat id-degriet taghha tal-24 ta’ Settembru, 2004, li bih tat
direttivi lill-attur ghat t-tressiq tal-provi min-naha tieghu;

Rat in-Nota mressga mill-attur fl-1 ta’ Ottubru, 2004;

Rat li I-attur naqas li jwettaq |-ordnijiet I-ohrajn maghmulin
fl-imsemmi degriet taghha;

Rat id-degriet taghha tal-15 ta’ Settembru, 2008, |i bih
ordnat in-notifika tal-atti lill-imharrek;

Rat in-Nota tal-E¢¢ezzjonijiet imressqa mill-imharrek fl-14
ta’ Ottubru, 2008, li biha laga’ ghall-azzjoni attri¢i billi
gangal il-kwestjoni tan-nuqgas ta’ siwi tal-Att tac-
Citazzjoni billi (i) ladarba I-ittra uffi¢jali li huwa baghat hija
titolu ezekuttiv, il-pro¢edura mibdija mill-attur proprio u
nomine mhix dik mahsuba fil-ligi u billi (i) minhabba li I-
ittra kienet tressget fil-Qorti tal-Magistrati, kull pro¢edura
biex tattakka dik I-ittra kellha titressaq quddiem dik il-Qorti
u mhux quddiem din u wkoll billi (iii) l-azzjoni tressqget
gabel waqtha ghall-finijiet tar-Regola 24(4) tar-Regoli
dwar Final Settelement System u tal-artikolu 116(2) tal-Att
dwar is-Servizzi Socjali. Laga’ wkoll billi gal li din il-Qorti
m’ghandhiex is-setgha li tisma’ I-kawza minhabba I-valur
taghha, ladarba l-ammont mitlub jaga’ taht I-€ 11,646.87.
Fil-mertu, laga’ billi I-allegazzjonijiet tal-attur proprio u
nomine dwar it-thaddim ta’ impjegati mal-kumpannija
attrici ma kinux minnhom;

Rat iz-zewg Noti mressqin mill-imharrek fil-15 ta’ Ottubru,
2008;

Rat in-Nota mressqga mill-imharrek fl-20 ta’ Ottubru, 2008,
b’affidavit bix-xhieda ta’ Simon Farrugia;

Rat id-dikjarazzjoni maghmula mill-avukat tal-imharrek
wagt is-smigh tal-20 ta’ Novembru, 2008, li bih fissret i r-
raba’ ecéezzjoni kellha tinftiechem fis-sens li l-azzjoni
attrici, ghal dak i jirrigwarda t-talba ghall-hlas ta’
kontribuzzjonijiet ta’ sigurta’ socjali, waqghet bl-gheluq
taz-zmien li fih setghet titressaq u mhux bhala wanhda li
tressqet qabel iz-zmien;

Rat id-degriet taghha tal-20 ta’ Novembru, 2008, li bih
ordnat li gabel kull hada ohra kellha ssir it-trattazzjoni
dwar dawk |-ec¢cezzjonijiet preliminari li jolgtu s-siwi tal-
azzjoni attrici;

Rat id-dikjarazzjoni maghmula mill-avukat tal-attur waqt
is-smigh tal-5 ta’ Marzu, 2009, biex ifisser il-bazi legali li
fugha tinbena l-azzjoni attrici;

Rat in-Nota ta’ Sottomissjonijiet imressga mill-imharrek fit-
23 ta’ Marzu, 2009°, dwar l-imsemmija ecéezzjonijiet
preliminari;

Rat in-Nota ta’ Sottomissjonijiet imressga mill-attur proprio
u nomine fis-6 ta’ Mejju, 2009°, bi twegiba ghal dik
imressga mill-imharrek;

Rat I-atti kollha tal-kawza;
Rat id-degriet taghha tal-10 ta’ Gunju, 2009, li bih halliet il-
kawza ghas-sentenza dwar I-e¢cezzjonijiet tan-nullita’ tal-

azzjoni attri¢i u tas-setgha ta’ din il-Qorti Ii tgis il-kwestjoni
ratione valoris;

Ikkunsidrat:

lIli din hija azzjoni biex tattakka u twaqqa’ ittra uffi¢jali
ezekutiva mibghuta lill-atturi mill-Kummissarju tat-Taxxi

! Pag. 41 tal-process
2 Pag. 42 tal-process
% Pagg. 43 sa 53 tal-process
* Pagg. 57 sa 61 tal-process

interni ghall-finijiet tal-artikolu 44 tal-Kapitolu 372 tal-
Ligijiet ta’ Malta flimkien ma’ ATH;

llli l-imharrek laga’ b’ec¢cezzjonijiet dwar is-siwi tal-
pro¢edura mehuda mill-atturi. Laga’ wkoll b’e¢cezzjonijiet
fil-mertu;

llli din is-sentenza qieghda tinghata dwar I-imsemmija
erba’ ec¢cezzjonijiet preliminari, u jigifieri dwar jekk kienx
sewwa li |-kawza titressaq kif tressqet u fiz-zmien i
tressqget; u wkoll dwar jekk messhiex tressget quddiem din
iI-Qorti ladarba I-ittra ufficjali attakata mill-atturi kienet
tressqget quddiem il-Qorti tal-Magistrati;

lIli ghal dak li jirrigwarda |-fatti rilevanti li johorgu mill-atti u
li huma rilevanti ghall-kwestjonijiet mistharrga b’din is-
sentenza, jirrizulta li l-attur proprio huwa direttur tal-
kumpannija attrici;

lli blittra ufficjali mahruga fis-17 ta’ Gunju, 2004°, il-
Kummissarju mharrek interpella lill-atturi biex, fi zmien
jumejn, ihallsuh is-somma ta’ Lm 2509.50° taht il-kawzali
fiha mfissra relattivi ghas-sena bazi bejn Jannar u
Dicembru tal-2003. Mehmuz ma’ dik l-ittra uffi¢jali kien
hemm ATH li kien igib id-data tat-2 ta’ April, 2004, u li
jispjega wkoll kif kien maghmul |-ammont li jissemma fl-
ittra ufficjali. Dik I-ittra uffi¢jali tressqet quddiem il-Qorti
tal-Magistrati. L-atturi laqgghu n-notifika tal-imsemmi att
gudizzjarju u d-dokument mehmuz fil-15 ta’ Lulju, 2004.
Fit-30 ta’ Lulju, 2004, infethet din il-kawza;

llli I-konsiderazzjonijiet ta’ natura legali marbutin mal-
eccezzjonijiet imganglin mill-Kummissarju mharrek jolqtu
kemm l|-aspett formali tal-att udizzjarju li bih inbdiet din il-
kawza u wkoll dak tal-gurisdizzjoni tal-Qorti ratione
valoris;

i, kif inhu xieraq, I-ewwel stharrig li I-Qorti jmissha
taghmel huwa dak dwar jekk |-att ta¢-Citazzjoni jiswiex.
Jekk il-Qorti ssib li dak I-att huwa null, ma jkunx hemm

® Dok “A”, f'pag. 5 tal-process
5 Li jgibu €5,845.56 fi flus tal-lum

ghalfejn tghaddi biex tistharreg I-e¢cezzjoni dwar il-
kompetenza,

llli fost l-argumenti mressqgin mill-imharrek dwar din I-
ewwel eccezzjoni, hemm dak li jghid li l-azzjoni attrici
jonqos fiha I-bazi legali biex setghet issir. Dan baqga’
jtennih minkejja li fis-smigh tal-5 ta’ Marzu, 2009, |-gharef
difensur tal-atturi ghamel verbal li fih fisser il-bazi legali
tal-azzjoni mressqga mill-klijenti tieghu;

lIli biex wiehed isejjes kif imiss |-e¢¢ezzjoni tan-nuqggas ta’
siwi ta’ att qudizzjarju, wiehed irid juri li d-difett fl-att li jkun
huwa wiehed li I-ligi nnifisha tgisu bhala tali. Il-ligi
procedurali’ tahseb ferba’ ¢irkostanzi li jwasslu biex
tintlaga’ ec¢ezzjoni bhal dik, u fuhud minn dawk I-erba’
cirkostanzi wkoll, I-e¢¢ezzjoni tista’ ma tintlagax jekk il-
hsara mgarrba mill-parti |-ohra tkun tista’ tissewwa mod
iehor jew jekk il-parti |-ohra tissokta tmexxi ’| quddiem il-
kaz taghha bla ma tqajjem il-kwestjoni tas-siwi tal-att jew
jekk kemm-il darba I-att jista’ jissewwa b’'mod iehor kif
mahsub fil-ligi nnifisha®;

llli dan juri li I-ligi tqis in-nullita’ tal-atti gudizzjarji bhala
grajja e¢cezzjonali li ssehh biss fejn il-ksur ikun wiehed
radikali jew tassattiv. Ir-regola hi li [-att kemm jista’ jkun
jigi salvat u li jinghata lok biex il-kwestjoni msemmija fl-att
gudizzjarju tkun mistharrga fil-mertu taghha izjed milli fuq
is-siwi jew le tal-att |i bih titressaq®;

llli l-ewwel ecécezzjoni tal-Kummissarju mharrek, safejn
titkellem dwar in-nuqqas ta’ bazi legali tal-azzjoni attriéi,
ma tistax fdan il-kaz titgies bhala wahda mic-Cirkostanzi
mahsuba biex twassal ghad-dikjarazzjoni tan-nullita’ tal-
att. In-nuqqas ta’ bazi legali fazzjoni ma tistax titgabbel
ma’ xi nuqqas formali fl-att gudizzjarju li jkun. Jidher i I-
ectezzjoni tghaqgad il-kuncetti ta’ irritwalita’ u
inammissibilita’ flimkien. M’hemm |-ebda dubju li z-zewg
termini ghandhom tifsira ghalihom: azzjoni tista’ tkun
inammissibbli ghalkemm ritwali. Huwa minnu li dawn iz-

" Art. 789(1) tal-Kap 12

& Prov art. 789(1) u art 789(2) tal-Kap 12

° Ara, per ezempju, P.A. RCP 12.12.2001 fil-kawza fl-ismijiet Licari noe vs Cassar
(Kollez. Vol: LXXXV.iii.1206) a fol. 1218 — 9

zew( kuncetti gieli jintuzaw kull wahda bil-fehma tal-ohra
u li I-linja bejn wahda u ohra m’hijiex konsistentement
¢ara, imma din il-Qorti ssib li dan m’huwiex sewwa. L-
aspett tar-ritwalita’ ta’ azzjoni huwa marbut mal-forma tal-
att li bih titressaq'®; filwaqt li l-ammissibilita’ taghha hija
marbuta mal-mertu jew sustanza tal-azzjoni, ukoll jekk tali
inammissibilita’ tkun wahda pro¢edurali u I-att li biha tkun
inbdiet ikun ghal kollox regolari'*;

llli din is-sentenza hija limitata ghall-kwestjoni ta’ jekk I-
azzjoni tiswiex mill-aspett formali jew ritwali. Is-
sottomissjonijiet kollha tal-imharrek dwar din I-e¢¢ezzjoni
jintrabtu mal-fehma tieghu ta’ kif I-atturi kien messhom
jippruvaw jikkontestaw it-talbiet tieghu ghall-hlas. Fin-nota
ta’ sottomissjonijiet tieghu, jaghmel analisi mirqguma tal-
proceduri specjali mahsubin fiz-zewg ligijiet partikolari li
jghoddu ghall-kaz. Madankollu, mkien ma jitkellem dwar
is-siwi formali tal-Att ta¢-Citazzjoni mressqga mill-atturi jew
ghaliex dak I-att ma kienx I-att xieraq;

lIli wiehed ma jridx jinsa li I-azzjoni qudizzjarja hija dik li I-
attur jaghzel li jiftah. M’huwiex l|-imharrek li jiddeciedi
x’'messha kienet il-kawza li tressqet kontrih, sakemm
tibga’ mharsa I|-kwestjoni dwar jekk ikunux jikkonkorru r-
rekwiziti mehtiega mil-ligi ghall-azzjoni maghzula®®. Min-
naha I-ohra, meta attur jaghzel ghamla ta’ azzjoni
partikolari, irid jerfa’ r-responsabbilta’ ghal dik I-ghazla, fis-
sens li jehtieglu jressaq provi biex jissostanzjaha, u jrid
jistenna wkoll li |-imharrek jiddefendi lilu nnifsu fil-
parametri tal-azzjoni kif imressqa. L-azzjoni, kif inhu
mghallem b’awtorita’, tiddependi mill-mod kif inhi mfassla.
Huwa wkoll prin¢ipju ewlieni fil-gies li ghandha tiehu I-
Qorti tas-siwi ta’ azzjoni mibdija fAtt tac-Citazzjoni, li t-
talbiet maghmulin mill-parti attri¢i jintrabtu mal-premessi i
jwasslu ghal dawk it-talbiet;

10 Ara, per ezempju, P.A. 17.11.1964 fil-kawza fl-ismijiet Coleiro vs Ellul et noe (Kollez.
Vol: XLVIILii.1268) u App. Kumm. 20.1.1986 fil-kawza fl-ismijiet Mizzi et noe vs Navarro
(Kollez. Vol: LXX.ii.250)

' Ara, per ezempju, App. Inf. 29.10.1998 fil-kawza fl-ismijiet Grima vs Spiteri Debono et
(Kollez. Vol: LXXXILii.158)

2 Ara P.A. 6.12.1957 fil-kawza fl-ismijiet Axisa vs Galea (Kollez. Vol: XLL1.i.1198) |i hija
sentenza fl-ambitu tal-azzjoni mnissla minn difett redibitorju

llli -Qorti hija tal-fehma li m’hemm xejn irritwali fl-azzjoni
tal-atturi, u dan minghajr ma tkun qgeghda taghmel
gudizzju dwar it-talba fil-mertu. B’mod partikolari, ma
hemm l-ebda nuqggas fil-forma tal-Att tac¢-Citazzjoni li
dwaru I-artikolu 789 tal-Kodic¢i tal-Organizzazzjoni u
Procedura Civili jistabilixxi n-nullita’;

llli fdan il-waqt, il-Qorti sejra zzomm shih mal-aspett
formali tal-e¢Cezzjoni taht ezami u ma taghmel I-ebda
gudizzju dwar sfumaturi li jolgtu I-mertu fil-galba tieghu. L-
imharrek jidher |i gieghed isuq |-argument tieghu dwar I-
eccezzjoni tan-nullita’ lejn dikjarazzjoni li t-talba tieghu fl-
ATH kien jikkostitwixxi titolu ezekuttiv. Din il-Qorti ttenni li
dan huwa I-mertu tal-kwestjoni u m’hijiex sejra taghmel I-
ebda dikjarazzjoni dwarha f'din is-sentenza;

[lli minbarra dan, l-argument tal-imharrek jinbena fuq il-
premessa li kull pro¢edura amministrativa li saret jew iz-
zminijiet li l-atturi kellhom disponibbli biex jikkontestawha
kienet tiddependi mill-fatt li I-ewwel avviz (jigifieri I-ATH)
kien tassew notifikat lill-atturi. Fl-atti tal-kawza dan il-fatt
ma jirrizultax. It-tieni aspett hu li hi u tistharreg din I-
ectezzjoni procedurali, I-Qorti ma setghatx ma zzommx
quddiem ghajnejha i |-imharrek ressaq pretensjonijiet
kontra l-atturi taht zewg ligijiet spec¢jali. Dan jinghad
ghaliex ghalkemm it-talba maghmula fl-ATH kienet
maghmula f'dokument wiehed, il-pro¢edura mahsuba mill-
imsemmija zewg ligijiet specjali biex wiehed jikkontesta
talba bhal dik m’humiex I-istess;

lIli ghalhekk, il-Qorti m’hijiex sejra tilga’ I-ewwel e¢¢ezzjoni
safejn din hija mahsuba li twaqqa’ l-azzjoni tal-atturi
minhabba nullita’ tal-att gudizzjarju li bih il-kawza nbdiet
jew l-irritwalita’ tal-istess azzjoni;

llli taht I-istess kappa tal-irritwalita’ I-imharrek igangal ukoll
l-ipotesi tan-nullita’ tal-azzjoni attrici minhabba i hija
mahsuba li twaqqa’ l-effetti ta’ ittra ufficjali li tressqet
kontra l-atturi fqorti differenti minn din;

[lli mill-provi jirizulta li I-ittra uffi¢jali mibghuta mill-imharrek
lill-atturi  tressget quddiem il-Qorti tal-Magistrati fil-

kompetenza civili taghha. L-atturi jilmintaw li |-kopja tal-
ittra ufficjali i lagghu kienet turi zewgd qrati minn fejn
inharget, u ghalhekk ma kien hemm xejn hazin li huma
jithmu i dik I-ittra tressqet tassew fil-Prim’Awla tal-Qorti
Civili. Jidher li I-kopja tal-ittra uffi¢jali li waslet ghand I-
atturi'® kienet issemmi zewg qgrati differenti fl-intestatura
taghha u kienet iggorr kemm il-firma ta’ avukat u kif ukoll
ta’ prokuratur legali'®. Min-naha l-ohra, fl-original tal-
istess att gudizzjarju™, il-kliem “fil-Prim’Awla tal-Qorti
Civili” huma ngassati u wkoll hemm timbru tal-hlas tar-
Registru tal-Qorti tal-Magistrati. Dan in-nuqqas ta’ ghamil
li sar bi traskuragni minn min ressaq I-att u minn min kien
ufficjalment imgabbad biex jir¢evih halaq inkonvenjent bla
bzonn lill-atturi u seta’ indu¢ihom (u x'aktarx lill-avukat
taghhom ukoll) biex jahsbu i [l-att tressaq fil-Qorti
superjuri;

llli I-imharrek iqgis li dan l-izball tal-atturi kien wiehed fatali
ghalihom u jtenni li ladarba l-ittra uffi¢jali fil-fatt tressqget
quddiem il-Qorti tal-Magistrati, I-azzjoni mehuda mill-atturi
quddiem din il-Qorti minflok quddiem il-Qorti li minnha
nharget l-ittra uffi¢cjali.  Din il-fehma tieghu jsahhahha
b'riferenza ghal sentenza ta’ dawn il-Qrati*®*. Madankollu,
gari xieraq ta’ dik is-sentenza juri li I-imharrek ma jistax
jistrieh fugha biex isostni |-e¢¢ezzjoni tan-nuqgas ta’ siwi
tal-att gudizzjarju, imma, jekk ikun il-kaz, |-e¢¢ezzjoni tal-
kompetenza tal-qorti fuq il-bazi tal-valur tal-kawza. Kemm
hu hekk, dik hija sentenza espressament moghtija fuq |-
eccezzjoni tal-inkompetenza ratione valoris u mhux fuq |-
irritwalita’ tal-att gudizzjarju. Din il-Qorti tinnota wkoll li |-
atti ta’ dik il-kawza kienu tressqu taht id-dispozizzjonijiet
tal-artikolu 466 tal-Kap 12, liema pro¢edura m’hijiex dik li
biha I-atturi ressqu din il-kawza. Fuq kollox, fdik I-
imsemmija sentenza, mkien ma jinghad li I-att imressaq
quddiem qorti biex jattakka att gudizzjarju iehor imressaq
guddiem qorti differenti kien att null;

'3 Ara d-Dok “A”, fpag. 5 tal-process

* Art. 180(1)(f) tal-Kap 12

!5 Ara Dok “A” fpag. 22 tal-process

1 p.A. TM 5.7.2005 fil-kawza fl-ismijiet World Wide Import/Export Co. Ltd vs Kontrollur
tad-Dwana

llli, fil-fehma ta’ din il-Qorti u fid-dawl ta’ dak li sejjer
jinghad aktar ’il quddiem fdin is-sentenza, langas ma
jghodd ghal din |-ec¢¢ezzjoni dak li jipprovdi [-artikolu
798(1)(b) tal-Kapitolu 12 tal-Ligijiet ta’ Malta Ii jitkellem
dwar nullita’ ta’ atti gudizzjarji mahrugin minn qorti li ma
jkollhiex il-kompetenza li tohroghom hi. Dan jinghad
ghaliex I-imsemmija dispozizzjoni tal-ligi tfissret li tghodd
biss ghal dawk il-kazijiet fejn att gudizzjarju jkun inhareg
minn gorti li ma jkollhiex il-gurisdizzjoni li tqis il-mertu jew
is-somma msemmija fatt bhal dak'’. [l-Qorti hija tal-
fehma shiha li n-nuqgas ta’ siwi ta’ att Qudizzjarju
minhabba li jkun inhareg minn qorti li ma jkollhiex is-
setgha jew gurisdizzjoni li taghmel dan irid ikun jidher mill-
att innifsu u mhux b’riferiment ghal xi atti ohrajn li jkunu
tressqu mill-partijiet jew min minnhom f'xi okkazjoni ohra;

llli fid-dawl ta’ dawn il-konsiderazzjonjiet, il-Qorti ma
jidhrilhiex |li ntwera tajjeb bizzejjed li I-Att tac-Citazzjoni
mressaq mill-atturi jista’ jitgies bla siwi jew milqut minn
nullita’ u ghalhekk it-tielet eccezzjoni preliminari tal-
imharrek m’hijiex sejra tintlaqa’;

llli I-Qorti sejra issa tqgis |-e¢cezzjoni tal-kompetenza
ratione valoris. L-imharrek jibniha fug l-argument Ii |-
azzjoni attric¢i tressqet quddiem din il-Qorti meta messha
tressqet quddiem qorti ohra li ghandha tiehu konjizzjoni
tat-talba. Qieghed jirreferi ghall-Qorti tal-Magistrati fil-
kompetenza civili taghha u dan ghaliex is-somma li huwa
jippretendi li jithallas minghand I-atturi kienet taga’ fil-
kompetenza ta’ dik il-Qorti bhala valur'®;

lli xieraq hafna jinghad li din il-Qorti ghandha setghat
gurisdizzjonali originali u generali, u |-ecCezzjoni ghat-
twettiq tas-setghat taghha trid tohrog mil-ligi nfisha. L-
artikolu 741(b) tal-Kapitolu 12 tal-Ligijiet ta’ Malta jaghti
lok ghall-e¢¢ezzjoni ta’ nuqgas ta’ setgha jew kompetenza
ta’ Qorti milli tisma’ kawza meta, ghalkemm il-kwestjoni
tkun ta’ Jurisdizzjoni tal-Qrati Maltin, I|-kawza tingieb
quddiem Qorti differenti minn dik li quddiemha messha

7 Ara App. Civ. 23.1.1956 fil-kawza fl-ismijiet Strickland vs Laycock (Kollez. Vol:
XL.i.21)
18 Art. 47(1) tal-Kap 12

tressget. Fil-gasam ta’ kawzi ta’ xejra Civili (u li ma jkunux
ta’ kompetenza kostituzzjonali) is-setghat ta’ din il-Qorti
huma stabiliti fl-artikoli 32(2) u 33 tal-Kodici pro¢edurali;

llli kif inghad, |-ecéezzjoni tal-imharrek tirreferi biss ghall-
kwestjoni tal-valur involut fil-kwestjoni. Tajjeb jinghad li I-
ecctezzjoni taht ezami tintrabat ma’ dak Ii jipprovdi I-
artikolu 741 tal-Kapitolu 12 tal-Ligijiet ta’ Malta. Huwa c¢ar
li din tintrabat mal-paragrafu (b) tal-imsemmi artikolu
flimkien mal-artikolu 746, li jirreferi ghall-artikoli migjubin
warajh. Skond l-artikolu 747(1) tal-Kap 12, kawza ta’
valur incert jew indeterminat titgies dejjem li tagbez il-
kompetenza tal-gorti ta’ gurisdizzjoni limitata. Fejn il-valur
ta’ talba huwa incert jew mhux determinat, il-Qorti xierga
biex tisma’ dik it-talba skond ir-rieda espressa tal-ligi hija
din il-Qorti'®. Dan ukoll jaghmel parti mit-tifsira li taw il-
Qrati taghna ghar-rigward, fejn gie stabilit b’awtorita’ Ii |-
Prim’Awla tal-Qorti Civili (u mhux il-Qorti inferjuri) kienet
kompetenti tisma’ I-kawza ghax I|-attur ressaq talba ghal-
likwidazzjoni ta’ danni, minkejja [|i fl-istess waqt
ic¢ensuratu talli messu kien jaf li l-oghla ammont ta’
kumpens |i seta’ jiehu ma kien qatt jisbog ammont li
johrog mill-kompetenza ta’ dik il-Qorti inferjuri®’;

[lli minbarra dan, il-fatt wahdu li I-valur ikun wiehed li jaga’
filkkompetenza ta’ qorti inferjuri, ma jwassalx langas biex
din il-Qorti titlef is-setgha taghha biex tqis talba mressqga
quddiemha. Dan jinghad ghaliex il-ligi taghmilha ¢ara i,
féerti éirkostanzi®', is-setgha ta’ din il-Qorti li tisma’ talba
tmur lil hinn mill-kriterju tal-valur involut fil-kwestjoni i
tingieb quddiemha;

llli din il-Qorti tqis li I-azzjoni attri¢i li ghandha quddiemha
tikkwalifika ghal c¢irkostanza bhal din. Aktar gabel, din il-
Qorti diga’ wriet li ghalkemm I-imharrek baghat lill-atturi
ittra uffi¢jali wahda b’ammont wiehed (ghalkemm maqgsum
u mfisser taht erba’ kawzali), dik it-talba kienet gieghda
ssir taht id-dispozizzjonijiet ta’ zewq ligijiet separati. Hu u
jittratta din I-e¢¢ezzjoni, I-imharrek rega’ minn jeddu

9 Art 32 tal-kap 12 )

% Ara, per ezempiju, App. Civ 4.11.1963 fil-kawza fl-ismijiet Gatt vs Mifsud (Kollez. Vol:
XLVILi.406)

2 Art. 47(3) tal-Kap 12

semma’ z-zewg ligijiet u z-zewg proceduri li huwa jghid Ii I-
atturi messhom segwew;

lIli huwa sewwasew minhabba f'dawn id-diversi pro¢eduri
li jidher li I-e¢¢ezzjoni tal-kompetenza ma tistax tintlaqa’.
Dan ghaliex fir-rigward ta’ din |-e¢¢ezzjoni tieghu, huwa
jistrieh fuq id-dispozizzjonijiet tal-artikolu 47 tal-Kapitolu
372 tal-Ligijiet ta’ Malta (abbinat mar-Regolament 24 tal-
Awviz Legali 98 tal-1998, kif emendat) u l-artikolu 116(2)
tal-Kapitolu 318 tal-Ligijiet ta’ Malta;

lIli qari taz-zewgq ligijiet li ghalihom jirreferi I-imharrek
b’sostenn tal-ec¢¢ezzjoni tieghu ma jurix li dawk il-ligijiet
jippreskrivu xi att gudizzjarju partikolari biex persuna li
tixtieq tikkontesta talba maghmula lilha mill-Kummissarju
tat-Taxxi Interni jew mid-Direttur tas-Sigurta’ Socjali,
skond il-kaz, ghandha taghmel dan. Kemm hu hekk, fil-
kaz tal-Kap 318, il-ligi tippreskrivi espressament li “id-
dispozizzjonijiet tal-Kodici ta’ Organizzazzjoni u Pro¢edura
Civili dwar il-procediment quddiem il-Prim’Awla tal-Qorti
Civili ghandhom japplikaw dwar kull rikors bhal dak™?. Kif
inghad qabel, tali procedura kellha tkun (dak iz-zmien li
nfethet din il-kawza) imressga fis-sura tal-Att tac-
Citazzjoni bhala I|-proéedura generali li biha titressaq
kawza quddiem din il-Qorti. Fil-kaz tad-dispozizzjonijiet
tal-Kap 372, tajjeb li jinghad Ii filwaqt li I-ligi ewlenija
(jigifieri |-Att tal-1994 dwar |-Amministrazzjoni tat-Taxxa)
taghti lill-Kkummissarju setgha li jfittex lil xi persuna ghall-
gbir tat-taxxa quddiem il-PrimAwla tal-Qorti Civili jew
quddiem il-Qorti tal-Magistati  fil-kompetenza  Civili
taghha®, il-ligi sussidjarja (jigifieri I-Avviz legali 88 tal-
1998) isemmi biss “Qorti tal-Gustizzja” bhala I-forum li fih
persuna li ma tkunx intlagghet il-kontestazzjoni taghha
ghall-ATH tista’ tfittex ir-rimedju taghha®*;

i baghad, kif sewwa qalu Il-atturi fin-nota ta’
sottomissjonijiet taghhom, m’huwiex xieraq |i persuna
taxxabbli li lilha jinhareg avviz jew talba ghall-hlas b’att

2 Art. 116(2)(h) tal-Kap 318
2 Art. 47(1) tal-Kap 372
% Reg. 24(4) tal-A.L. 88/98

wiehed, ikollha tissielet dik it-talba b'zewd proceduri
separati;

llli, ladarba I-ligi nnifisha ma tippreskrivix xi att gudizzjarju
iehor partikolari ghal pro¢edura bhal dik, u ladarba jidher li
I-hsieb tal-legislatur huwa dak Ili [|-procedura ta’
kontestazzjoni titressaq quddiem qorti ta’ kompetenza
civili jekk mhux sahansitra quddiem din il-Qorti, allura
m’huwiex sewwa li l-imharrek jippretendi li I-atturi kellhom
iressqu kawza kontrinh quddiem qorti ohra jew permezz ta’
xi att qudizzjarju iehor;

lIli ghalhekk, |-ec¢ezzjoni li din il-Qorti m’ghandhiex is-
setgha li tisma’ I-kawza mhix sejra tintlaqa’;

lIli jifdal biss tkun mistharrga r-raba’ eccezzjoni
preliminari. Kif inghad gabel, it-tfassila taghha hija fis-
sens li l-azzjoni attri¢i hija intempestiva. Imma bit-tifsira
moghtija mill-avukat tal-imharrek fl-ewwel smigh, hareg li
din l-e¢¢ezzjoni tghid li l-azzjoni attrici tressget wara z-
zmien effettiv li fih setghet titressaqg. Fis-sewwa, din hija
ectezzjoni ta’ dekadenza tal-jedd tal-azzjoni attrici;

[lli 1-Qorti jidhrilha xierag li dwar din Il-e¢¢ezzjoni ma
tghaddix biex taghti fehma ghalissa. Minhabba I-fatt Ii I-
imharrek jibni I-kaz kollu dwar din |-e¢¢ezzjoni fuq
prezunzjoni ta’ fatt li s'issa ma jirrizultax mill-atti, u li minnu
kien jiddependi I-pro¢ess kollu tal-kontestazzjoni li I-
imharrek jghid li I-artturi kellhom disponibbli ghalihom, ma
jidhirx li jkun xieraq — ghall-ebda wahda mill-partijiet fil-
kawza — li I-fehma jew il-gudizzju tal-Qorti jinbena fuq
suppozizzjoni li ma tkunx ippruvata. Dan huwa minnu
aktar u aktar meta wiehed iqis I-effett radikali li jista’ jkollu
dak il-gudizzju kieku |-e¢¢ezzjoni kellha tintlaga’;

lIli ghalhekk, f'dan il-waqt tal-kawza, il-Qorti tirrizerva i
taghti I-fehma taghha dwar ir-raba’ e¢¢ezzjoni preliminari,
b’kap separat, wara |i I|-partijiet ikunu ressqu I-provi
taghhom;

Ghal dawn ir-ragunijiet, il-Qorti gieghda taqta’ u tiddeciedi
billi:

Tichad l-ewwel, it-tieni u t-tielet eccezzjonijiet
preliminari tal-Kummissarju mharrek bl-ispejjez kontrih;

Tastjeni milli taghti gudizzju f'dan l-istadju dwar ir-
raba’ e¢cezzjoni preliminari, sabiex tisma’ |-provi tal-
partijiet; u

Tordna li s-smigh tal-kawza jitkompla bil-gbir tal-provi u t-
trattazzjoni dwar il-mertu u dwar I-imsemmija raba’

eccezzjoni preliminari, ghas-smigh ta’ nhar il-Hamis, 21 ta’
Jannar, 2010, u tissejjan fil- 11.30am.

Moqrija

